
llaqutarittut inuunermut iluaqutaanerusumik sulisogarnermut politikkegalernissaq
anguniarlugu Naalakkersuisut UPA2017-mut iliuusissanik nassuiaasiornissamik
peqqunegarnissaannik Inatsisartut aaliangiiffigisassaattut siunnersuut.
(Inatsisartunut ilaasortaq Sara Olsvig, Inuit Atagatigiit)

Akissuteqaat
(Inussutissarsiornermut, Suliffeqarnermut, Niuernermut Nunanullu Allanut
Naalakkersuisoq)

Siullermeerinninneq
Aallaqgaasiullugu Naalakkersuisut qujassutigissavaat siunnersuummut kusanartumut.

Inimi maani inuiagatigiinnilu ogallisissatut sagqummiussaq soqutiginarpog. Siunissami su-
liassanut naammattunik sulisogarnissaa ganoq iliorluta qulakkiissavarput?

Suliffegarnermi pissutsinik misissugassagarpugut aaqqitassagarlutalu, taamaalilluni ilaqu-
tariit meerartallit imminnut pilersornissamut suliffegarnissamullu pitsaanerpaamik atugas-
sagarniassammata?

Erninermut atatillugu sulinngiffeqarneq paaqqinnittarfinnilu neqoroorutit kiisalu inuu-
suttunut angajoggaanullu navianartumiittunut tapersiilluni siunnersuisarnermik negeroo-
rutit siunnersuummi immikkut pingaaruteqarput. Naalakkersuisut tamakku misissuiffi-
ginegarnissaannut isumag ajunngitsutut isigaat.

Egqoortumik iliornersugut sunillu aaqqitassagarsinnaanersugut ilisimasariagarparput,
taamaalilluni meeqgat siunissaat pitsaanerpaamik qulakkeernegarniassammat.

Immaga Nunani Avannarlerni inuiaqatigiit allat ilinniarfigisinnaavavut, minnerunngitsu-
mik Nunani Avannerlerni allani inuiagatigiit assinganik agguataarnerit tunngavigalugu:
Utoqgaat amerliartorput taakkulu isumaginegarnissaannut suliffeqartut ikiliartorlutik.

Taamaammat qitiusumik allaffeqarfissuarmi isumalluutit eqqgarsaatigalugit nassuiaatip
aatsaat UKA2017-imi tunniunnegarnissaa allannguutigalugu siunnersuutip akuerineqar-
nissaa Naalakkersuisut inassutegaatigaat.

Tamanna tunngavigalugu aalajangiiffigisassatut siunnersuummut allannguutissamik
Naalakkersuisut imaattumik sagqummiussissapput: Ilaqutarittut inuunermut
iluaqutaanerusumik sulisogarnermut politikkegalernissaq anguniarlugu Naalakkersuisut
UKA2017-mut iliuusissanik nassuiaasiornissamik pegqunegarnissaannik Inatsisartut
aaliangiiffigisassaattut siunnersuut.

